
 «Պիտանելիության ժամկետում չիրացված` դրոշմավորված ապրանքների դուրսգրման» ՀՀ կառավարության որոշման նախագծի ընդունման

1. Ընթացիկ իրավիճակը և իրավական ակտի ընդունման անհրաժեշտությունը
«Պիտանելիության ժամկետում չիրացված` դրոշմավորված ապրանքների դուրսգրման» ՀՀ կառավարության որոշման նախագծի ընդունման անհրաժեշտությունը պայմանավորված է «Առևտրի և ծառայությունների մասին» Հայաստանի Հանրապետության օրենքի 9.6-րդ հոդվածի 6-րդ կետով: Նշված կետի համաձայն՝ նույն օրենքի համաձայն դրոշմապիտակներով պարտադիր դրոշմավորման ենթակա՝ պիտանելիության (պահպանման) ժամկետ ունեցող ապրանքների վրա փակցված դրոշմապիտակների գծով հարկային պարտավորություններ չեն առաջանում, եթե համապատաuխան հաշվարկային և այլ փաuտաթղթերով հիմնավորվում է, որ տվյալ ապրանքները պիտանելիության (պահպանման) ժամկետի ընթացքում չեն իրացվել և այդ ժամկետի ավարտից հետո Հայաuտանի Հանրապետության կառավարության uահմանած կարգով դուրu են գրվել:
2. Առաջարկվող կարգավորման բնույթը

Ներկայացվող ՀՀ կառավարության որոշման նախագծով սահմանվում է պիտանելիության (պահպանման) ժամկետ ունեցող ապրանքների  այն ապրանքների դուրսգրման կարգը, որոնք պիտանիության ժամկետում չեն իրացվել: Քանի որ, որպես կանոն, ապրանքի պիտանելիության ժամկետը լրանում է մանրածախ առևտրի ոլորտում (օբյեկտներում), որոշման նախագծով որպես ապրանքի իրացում դիտվել է վերջնական սպառողներին ապրանքների իրացումը: 
Որոշման նախագծով պիտանելիության (պահպանման)  ժամկետը լրացված ապրանքներին են դասվել նաև այն ապրանքները, որոնք. 
տեխնոլոգիական փաստաթղթերի հիման վրա իրականացված լաբորատոր ուսումնասիրության արդյունքներով արտադրված ապրանքները համարվել են իրացման համար ոչ պիտանի և արտադրողի կողմից չեն օտարվել. 
  իրացնողների կողմից տվյալ ապրանքի պահպանման տեխնոլոգիական պայմանները չպահպանելու պատճառով մինչև պիտանելության ժամկետի լրանալը կորցրել են սպառողական հատկանիշները և վերադարձվել են անմիջական արտադրողներին կամ ներմուծողներին:

3. Նախագծի մշակման գործընթացում ներգրավված ինստիտուտները, անձինք և նրանց դիրքորոշումը
Նախագիծը մշակվել է ՀՀ կառավարության առընթեր պետական եկամուտների կոմիտեի կողմից:
4. Ակնկալվող արդյունքը

ՀՀ կառավարության որոշման ընդունման դեպքում կապահովվի «Առևտրի և ծառայությունների մասին» ՀՀ օրենքի 9.6-րդ հոդվածի 6-րդ կետի կիրառումը:

